
Նախաբան

Գյուղատնտեսական արտադրությունում օգտագործ
վող կարտոֆիլահան մեքե նա ները նախատեսված 
են հիմնականում հարթավայրային պայմանների 
հա մար, սակայն հաճախ կիրառվում են նաև թեք 
տեղանքներում` լանջերի վրա: Վերջին շրջանում 
փոքր տնտեսություններում լայնորեն կիրառվում են 
միաշարք կար տո ֆի լա հան մեքենաներ: Արտադրա
կան փորձի համաձայն՝ գոյություն ունեցող կարտո
ֆիլահան մեքենաների հիմնական թերությունն այն է, 
որ 230ից բարձր թեքությամբ լանջերի վրա աշ խա
տելիս պալարա հողա խառը զանգվածը էլևա տորի 
վրա բաշխվում է անհավասարաչափ. մի մասը սահում 
է լանջով դեպի ներքև դիրքով կողամաս, լցվելով 
էլևատորի և կողամասի միջև առկա բացակի մեջ, 
առաջացնում է էլևատորի խցանում, ինչի հետևանքով 
վերջինս կանգ է առնում: Խցանումը վերացնելու 
նպատակով օպերատորը հաճա խա կի դադարեցնում 
է մեքենայի աշխա տան քը, ինչը բացասաբար է ազ

դում ագրե գատի արտադրողակա նության վրա: Նշված 
թերությունը վերացնելու և կարտոֆիլա հանի աշ խա 
տանքի արդյունավետությունը լանջերի վրա բարձ
րացնելու նպատա կով առաջարկվում է կատարել միա
շարք կարտոֆիլահան մեքենայի կառուց ված քային 
փոփոխություն:

Նյութը և մեթոդները

ՈՒսումնասիրությունների (Ս.Խ. Պապյան, Ա.Ս. Հակոբ
յան, 2018) համաձայն՝ լանջերի վրա կարտոֆիլա հանի 
բարձր արտադրողականություն կապահովվի, եթե, 
անկախ լանջի թեքությու նից, մեքենայի խոփէլևատոր 
մակերևույթը հորիզոնական հարթության նկատմամբ 
չփոխի դիրքը, այսինքն` պահպանվի քանդող խոփի 
սայրի և հորիզոնական հարթու թյա ն զուգահեռությունը, 
ինչը հնարավոր է կարտոֆիլահան մեքենայի հենա
րա նա յին անիվների դիրքը փոփոխելով: Դրա համար 
առաջարկվում է միա շարք կարտոֆիլահան մեքենայի 

Բանալի բառեր՝
կարտոֆիլահան մեքենա,
սռնի, 
ծունկ, 
հենարանային անիվներ,
լանջ, 
անկյուն

Տ Ե Ղ Ե Կ Ո Ւ Թ Յ Ո Ւ Ն

 Հոդ վա ծում դի տարկ վում են 230ից ա վե լի թե քութ յամբ լան ջե րում միա շարք 
կար տո ֆի լա հան մե քե նա նե րի կի րա ռու մը սահ մա նա փա կող հիմնական 
պատ ճառ նե րը: Ա ռա ջարկ վում են այն պի սի կա ռու ցո ղա կան փո փո խութ
յուն ներ, ո րոնց արդ յուն քում ագ րե գա տի աշ խա տան քի ըն թաց քում, ան կախ 
լան ջի թե քութ յան աս տի ճա նից, խո փի սայ րը հո րի զո նա կան հար թութ յան 
նկատ մամբ կմնա զու գա հեռ։ Հաշ վար կա յին բա նաձ ևե րի օգ նութ յամբ 
ո րոշվում են ա ռա ջարկ վող մե քե նա յի կա ռուց ված քա յին և տեխ նո լո գիա կան 
պա րա մետ րե րը:

Ա Մ Փ Ո Փ Ա Գ Ի Ր

հենարանային անիվների սռնիները փոխարինել 
շրջա  նակին հոդակապով միացված մեկ երկ ծունկ (մի
մյանցից  1800ով շեղված) սռնիով, որին անիվները 
միա նում են գնդաձև հոդակապով, իսկ մեքենան 
տրակտորին է կցվում երկայնական առանցքի շուրջը 
պտույտն ապահովող կցասարքի միջոցով:

Առաջարկվող միաշարք կարտոֆիլահան մեքենայի 
տեխնոլոգիական սխեման ներկայացված է նկար 1ում:

Մեքենայի աշխատանքի սկզբունքը: Հորիզոնական 
տեղանքում աշխա տելիս 5 սռնիի 6 ծնկերը գտնվում 
են միևնույն բարձրության վրա, անիվները` շարժման 
ուղղությամբ միմյանցից ծնկերի գումարային երկա
րության չափով շեղված, խոփի կտրող սայրը՝ հորի
զոնական դիրքում: Լանջի վրա աշխատելիս գոնի 
սկզբնա մասում 8 կալունակի վրա 9 հիդրոգլանի 
ազդեցությամբ երկծունկ սռնին որոշակի անկյունով 
պտտվում է, ինչի շնորհիվ սռնիի՝ լանջից դեպի վերև 
գտնվող ծունկը բարձրանում է, իսկ լանջից դեպի 
ներքև գտնվողը` իջնում, արդյունքում 7 հենարա նա
յին անիվների դիրքը փոխվում է. լանջից դեպի ներքև 
գտնվող անիվը տեղա շարժ  վում է դեպի առաջ, լանջից 
դեպի վերև գտնվող անիվը` դեպի հետ` միաժամանակ 
գնդաձև հոդակապի շնորհիվ պահպանելով լանջին 
ուղղահայաց դիրքը: 3 շրջանակը  պտտվում է 1 կցման 
սարքի 2 հոդակապի շուրջը, 10 խոփի կտրող սայրը 
գրավում է հորիզոնական դիրք, սևեռվում, որից հետո 
12 շարժա բեր մեխանիզմի միացումով իրականացվում 
է գործընթացը: Կատարված կառուց վածքային 
փոփոխության արդյուն քում բացառվում է պալարա
հողախառը զանգվածի սահքը դեպի 11 էլևատորի  
կողամաս, ինչպես նաև կանխվում է էլևատորի 
խցանումը: Անհրաժեշտ է նշել, որ սռնիի ծնկերի չափը` 
m, ընտրվում է ըստ կարտոֆիլահան մեքենայի միջ

անվային հեռավորության և լանջի թեքության այն 
առավելագույն անկյան մե ծու թյան, մինչև որ սահմանը 
հնարավոր է կատարել մեքե նայացված աշխատանք
ներ:

Ընդունելով, որ մեքենայի միջանվային հեռավորությունը 
հավասար է կարտոֆիլի մշակ ման միջշարային 
տարածությանը, որի մեծությունը ՀՀում ընդունված 

է 60 և 70 սմ (Մ.Ա. Գյուլխասյան, 1973), նկար 2ում 

ներկայացված սխեմայի համաձայն՝

b
m= sin

2
αß , 

որ տեղ bշ-ն կարտոֆիլի մշակ ման միջշարային 

տարածությունն է, α ն` լանջի թեքության անկյունը:

Արդյունքները և վերլուծությունը

Ըստ նկար 3ի՝ լանջի թեքության անկյան ընտրված 

սահմաններում (8100) կարտոֆիլի մշակության մեքե

նա  յաց ված աշխա տանք ներ կատարելու դեպքում, լան

ջի թեքությամբ պայմանավորված, ծնկի երկարության 

փոփոխությունը մոտ է ուղղագծայնությանը: 

Գրաֆիկի վերլուծության համաձայն՝ նշված միջա

կայքում լանջի թեքության ան կյու նը մեկ աստիճա նով 

մեծացնելիս ավելանում է ծնկի երկարությունը. bշ = 60 

սմ դեպքում` 0,52 սմով, bշ = 70 սմ դեպքում` 0,61 սմով: 

Հետևաբար m60=0,52α, m70=0,61α: Բնական է, որ երկու 

միջշարային հեռավորություններին էլ կբավարարի 

m70=0,61α չափը, ինչը և պետք է հաշվի առնել 

մեքենայի նախագծման ժամանակ: αի փոխարեն 

αառ. առավելագույն արժեքը (մինչև որ սահմանը նա

խա   տեսվում է կարտոֆիլահանի աշխատանքը) տե

ղադրելով՝ կարելի է m70=0,61α բանաձևով որոշել 

ծնկի առավելագույն չափը` mառ.
: Այսպես՝ α=80 և 100 

դեպքում համա  պատաս խանաբար mառ.= 49 և 61 մմ:

Նկ. 1.  Կարտոֆիլահան մեքենայի տեխնոլոգիական սխեման.

            1  կցման սարք, 2, 4  հոդակապեր, 3  շրջանակ, 
5  երկծունկ սռնի, 6  ծունկ, 7  հենարանային 
անիվներ, 8  կալունակ, 9  հիդրոգլան, 10   խոփ,   
11  էլևատոր, 12  շարժաբեր մեխանիզմ:

Նկ. 2.  Ծնկի երկարության որոշման սխեման:

Տարբեր միջշարային տարածություններում կարտո

ֆիլի մշակության մեքենայացված աշխատանքներ 

իրականացնելու համար անհրաժեշտ է մեքենայի 

անվա հետքը փոխել, այսինքն՝ երկծունկ սռնիի վրա 

անիվների տեղակայման մասի երկարությունը պետք 

է ընտրել այնքան, որ հնարավոր լինի դրանք ընդ

լայնական ուղղությամբ տեղաշարժել 5ական սմ:

Կարևոր ցուցանիշ է նաև երկծունկ սռնիի միջծնկային 

հեռավորության մեծությունը` ℓ, որը սահմանափակվում 

է էլևատորի լայնությամբ և հենարանային անվի 

կենտրոնից մինչև ծունկը եղած հեռավորությամբ` с. 
որոշվում է ըստ ℓ= bշ–2с արտահայտության, որտեղ сն 

կառուցվածքային չափ է (նկ. 2):

Գործնականում անհրաժեշտ է երկծունկ սռնին  սևեռել 

լանջի թեքության տվյալ անկյանը համապատաս

խան  դիրքում: Հաշվի առնելով, որ ծնկի և այն 

պտտող կալունակի (նկ. 1) պտտման առավելագույն 

անկյունը յուրաքանչյուր ուղղությամբ 900 է, պետք 

է որոշել 900 mα/mառ. հարաբերու թյու նը և դրան 

համապատասխան աստիճանավորել կալունակի 

դիրքերը: mαի արժեքները հնարավոր է վերցնել 

նկար 3ից: Պետք է նշել, որ 900ին համա պատաս

խանում է mի առավելագույն` mառ. արժեքը, որն իր 

հերթին համա պատասխա նում է լանջի թե քու  թյան 

այն առավելագույն անկյանը` αառ., մինչև որ սահմանը 

նախատեսվում է կարտոֆիլա հա նի աշխատանքը:

Քանի որ աշխատանքի ժամանակ մեքենայի հենա
րանային անիվները մշակման հարթության նկատմամբ 
պետք է պահպանեն ուղղահայաց դիրք, առաջարկվում 
է դրանք սռնիին հոդակապով միացնել այնպես, որ 
ունենան ուղղաձիգ հարթության նկատմամբ αառ. 
անկյամբ այս ու այն կողմ շրջվելու հնարավորու թյուն:

Եզրակացություն

Թեքությունների վրա աշխատելիս, միաշարք կարտո

ֆիլահան մեքենայի աշխա տան քի արդյունա վե տու

թյունը բարձրացնելու նպատակով, քանդող խոփի 

սայրի հորիզոնականության պահպանման համար 

անհրա ժեշտ է հենարանային անիվների սռնիները 

փոխարինել շրջանակին հոդակապով միացված մեկ 

երկծունկ (միմյանցից 1800ով շեղված) սռնիով, իսկ 

մեքենան տրակտորին միացնել երկայնական առանցքի 

շուրջը պտույտ ապահովող կցասարքի միջոցով:

Տարբեր միջշարային տարածություններում (60 և 70 

սմ) կարտոֆիլահանի աշխա տանքն ապահովելու 

նպատակով անհրաժեշտ է ծնկի առավելագույն չափը 

որոշել mառ.=0,61αառ. բանաձևով. մեքենայի ան վա

հետքը պետք է ունենա 10 սմով փոփոխելու հնա րա

վորություն:  

Մշակման հարթության ուղղահայացությունը պահպա

նելու համար հենարա նա յին անիվները պետք է 

սռնիին միանան հոդակապով և ունենան ուղղաձիգ 

հարթության նկատ մամբ αառ. անկյամբ այս ու այն կողմ 

շրջվելու հնա րա վորու թյուն: 

Երկծունկ սռնին լանջի թեքության տվյալ անկյանը 

համապատասխան  դիրքում սևեռելու նպատակով 

սռնին պտտող կալունակի դիրքերն աստիճանա

վորելու համար անհրաժեշտ է օգտվել 900 mα/mառ. 

А Н Н О ТА Ц И Я

Определение некоторых параметров однорядного 
картофелекопателя, применяемого на горных 
склонах

В статье рассмотрены основные причины, ограни
чивающие применение однорядных картофеле копа
телей на склонах крутизной выше 230. Для обеспечения 
эффективной работы этих машин на склонах большей 
крутизны предлагается внести такие конструктивные 
изменения, чтобы при рабочем ходе агрегата, незави
симо от крутизны склона, лезвие лемеха оставалось 
параллельным горизонтальной плоскости. Выведены 
расчетные формулы для определения основных конст
руктивных и технологических пара метров машины 
изме ненной конструкции. 

Determination of Some Parameters in the Single-Row 
Potato Digger Applied in the Mountain Slopes

The article discusses the main reasons limiting the use 
of singlerow potato diggers in the slopes with steepness 
higher than 2030. In order to provide efficiency of these 
machines in the slopes with higher steepness, it is 
recommended to make such constructive changes which 
would ensure their efficient operation, so that during 
the work of the units, regardless of the degree of slope 
steepness, the blade of the ploughshare remained parallel 
to horizontal plane. Computing formulae for determining 
the main structural and technological parameters of the 
reconstructed machine have been derived.


